
Filemom pe Paulo ombopara

va'ekue
Nhud py apostolo Paulo of jave petel ava oexa

escravo oikoague gui ojava va'ekue, hery va'e
Onésimo. Paulo oexa vy Jesus regua omombe'u
ramo ojerovia, ojeko me'é guive Jesus pe. Ha'e
rami vy Paulo pytyv0da rupi oiko.

Onésimo rerekoa Filemom hery va'e ma amboae
tetd Colossos pygua oiko Paulo oexa va'ety, igreja
re openava'e, ha'eJesusregua Paulo omombe'ura
ojeko me'é avi va'ekue. Ha'e nunga rupi Paulo on-
hembopy'aija Filemom pe ju Onésimo omondouka
agua.

Kova'e kuaxia ogueraa uka Onésimo po py, File-
mom pe omombe'u pordve ha'e ojerure agua op-
erdoa vy omovaé pord ju agua guembiguai onha
va'ekue. Mborayvu rupi ojerure pora'i vy aipoe'i:
“Ha'e rami vy ajerure xera'y Onésimo removaé
pord ju agud, ... ndevygua escravo-ra ju e'y guive
removaé agud, ha'e rd nde-irméo reayvu ete va'e
rami, nde-escravo rami rive'y. Mba'eta Onésimo
ma xXe-irmdo oiko rire nde-irmo katuve ma oiko,
ngo'o re escravo rami rive'y, ha'e rd Senhor re vy
irmdo oiko” (versiculos 10a, 16).

Oxarurareve ijayvu vy omboypyague
1Xee Paulo ma Cristo Jesus pegua aikoa re nhud
py al. Xe-irmdo Timoteo reve roxarura ndevy,

xerembiayvu Filemom. Ore rami avi remba’eapo
va'e reiko.

2Irmad Afia pe voi axarura, ore rami onhea'd va'ety
Arquipo, ha'e igreja kuery ndero py onhemboaty
va'e pe guive.

3 Tove peé kuery tapendu penemboaxya ha'e
mby'a pord Nhanderuete ha'e Senhor Jesus Cristo
guigua.

Filemom nhopytyvdéa re oguerovy'aague

4 Ndere xema'endu'a riae vy Xeruete pe an-
hembo'e nhavd arovy'a,
Smba'etaaendu omombe'uaraiky'a e'y va'e kuery
ha'e javi reayvua, ha'e Senhor Jesus re rejeroviaa
rupi reikoa guive.
6 Ajerure ore rami rejerovia reve Cristo re vy
mba'emo pora jareko va'e reikuaapa avi agua.
7 Mba'eta irmdo, ndeporayvua omombe'ua ra
aendu vy avy'a ete ha'e xepy'a guaxuve, iky'a e'y
va'e kuery rembovy'a ramo ipy'a py.

Onésimo re apOstolo Paulo ojerureague

8Ha'e gui Cristo re vy aendu ndevy pe mba'emo
ajapo uka va'e rire ha'eve 'rdguea,
9 ha'e rami tel roayvua rupi ajerure pord'i ha'e
nunga re. Xee Paulo xetuja'i ma, ha'e a§ Jesus
kauxa nhua py ai.
10 Ha'e rami vy ajerure xera'y Onésimo removaé
pora ju agud, mba'eta xejokuaa imoinya py xera'y
rami amoingo va'ekue.*
11 Ha'e va'e ma anheté yma ndovarei va'ekue
ndevy, tel a§ ma ovare ete ndevy, xevy pe voi.

* 1:10 Romanos 15.7; Efésios 4.32

12 Ha'e rami vy ndea py ambou ju xekuraxd ae
reve.
13 Xee ma nderekovia amombytavexe tel xea py,

ayvu pord kduxa xejokuaa imoinya py xepytyvo

agua.

14 Ha'e rami avi mba'eve rei ndajapoxei ndevy

pe ranhe aporandu e'y re. Ha'e ramo 'rée xepy-

tyvoxea'i py Xepytyvo uka, Xee ajapo uka ramo

rive'y.

15 Mba'eta xee aikuaa ra xapy'a'i rive ojepe'a

raka'e ndea gui, raka'e rd peve guard removaé ju

agua,

16ndevygua escravo-rd ju e'y guive removaé agua,

ha'e rd nde-irméo reayvu ete va'e rami, nde-

escravoramirive'y. Mba'eta Onésimo ma xe-irméo

oiko rire nde-irmdo katuve ma oiko, ngo'o re es-

cravo ramirive'y, ha'e rd Senhor re vy irméo oiko.
17Ha'e nunga rupi xevy pe “Xerevegua” 're vy

xee xemovaéa rami ae ha'e voi emovag.

18 Ha'e gui xapy'a rei nemba'e rei-rei omokanhy

rire ndevy pe orevea oi ramo eja ranhe xee ae
amboekoviapa agua.

19 Xee Paulo xepo py ae ambopara amboekovia
agud re. Ha'e “Nderekove re ae xevy pe rereve”
ha'e e'y tei reikuaa.

20 Ha'e nunga rupi irméo, Senhor re vy ejapo ha'e
nunga xevy. Xembovy'a ke Cristo re.

Oxarurareve opaa py ogueroayvu pordague
21 Ha'e rami ambopara ri tel aikuaa xenhe'd
rendu 'rda, ha'e ajerurea gui rejapove 'ra guive.
22 Ajerure avi rereko katu agua ake agud, mba'eta
xee aikuaa ra xere pejerurea rupi péa py xemboua
ju 'ra.

23 Epafras ma Cristo re vy xereve ol avi nhua py.
Ha'e va'e ma oxarura avi ndevy,
24 ha'e gui Marcos, Aristarco, Demas ha'e Lucas
xXepytyvo va'ety kuery voi.

25 Tove penenhe'd@ py tapendu Senhor Jesus
Cristo penemboaxya.

